
Halltõs jåttat säʹmmlai suåvâdvuõttkomissio valmštõõllmõõžž  
 
Halltõs jåttat sääʹmaaʹššid ǩiõttʼtõõlli suåvâdvuõttproseeʹss. Tõn alttummšest halltõs lij saǥstõõllâm 
õõutsââʹjest Sääʹmtiiʹǧǧin.  
 
”Lääʹddjânnam 100-juhlleeʹjj teema lij ”Õõutveäkka”, da juhlleeʹjj jiõʹǧǧe suåpp jåttʼted tän suåvâdvuõtt-
tuâj, koon âânam täʹrǩǩen,” väʹlddminister Juha Sipilä tuâtt.  
 
Halltõõzz lââʹsstäällarvvlõsčuäjtõõzzâst eʹtǩǩeet 200 000 euʹrred altteemnalla åårrai suåvâdvuõttkomissio 
kuulid.   
 
Jeeʹres jânnmin lij tuõttum leʹbe valmštõllum alggmeerai historia da sââʹj kuõskki komissio, koivuiʹm lij 
põrggum tuärjjeed alggmeerai ǩiõl da kulttuur seillmõõžž di ooudeed suåvlaž ouddnummuž.  
Lääʹddjânnmest jeäʹrab mieʹldd sääʹm ǩiõl da kulttuur mõõntõs aazztõkškooulmušttlõõzzi õhttvuõđâst lij 
puättam õuʹdde.   
 
”Säʹmmla lie vuâđđlääʹjj meâldlânji Lääʹddjânnam alggmeer. Tõn historiast lie seʹst riʹjttjeteʹmes čouddum 
kõõččmõõžž, da tõn ânnʼjõžvuõʹtte kooll vaʹǯǯtõs ǩiõl da kulttuur seillmõõžžâst še puõʹtti puõlvvõõǥǥid”, 
särnn vuõiggâdvuõttminister Antti Häkkänen.   

